
				এই পাতাটির মুদ্রণ সংশোধন করা প্রয়োজন। 
২৫৩ ]
দ্রোণোদনেরও দুইটী পুত্র হইয়াছিল। তন্মধ্যে প্রথম পুত্র অনিরুদ্ধ প্ৰব্ৰজ্য গ্রহণ করিয়াছিলেন । দ্বিতীয় পুত্র মহান রাজার আজ্ঞায় এবং মাতার প্রেরণায় গৃহী হইয়াছিলেন। ৬৩।
অনন্তর রাজা ভদ্রকের ও মনে বিরাগ উদয় হইয়া বনগমনে অভিলাষ হইয়াছিল। নবলব্ধ লক্ষীও বিবেকী জনের প্রশমপ্রবৃত্ত মনকে রোধ করিতে পারে না । ৬৪ ।
তৎপরে তিনি রাজ্যাভিযেকে অভিলাষবান দেবদত্তকে আহবান করিয়া বলিয়াছিলেন যে আমার এখন প্রব্রজ্যর কাল উপস্থিত হইয়াছে তুমি কি বলিতে ইচ্ছা কর । ৬৫ ৷
দেবদত্ত রাজ্যাভিলাষী হইলেও বিবেকী বলিয়া দস্তু থাকায় সভাস্থলে আত্মগোপন করিয়৷ প্রত্যুত্তর দিয়াছিলেন। হে রাজন! রাজ্য গ্রহণে আমার অভিলাষ নাই । আমি ও প্রব্রজ্য গ্রহণ করিয়া আপনার মত হইব । ৬৬ ৷
রাজা কুটিল ও মিথ্যাবিনীত দেবদন্তের এবম্বিধ বাক্য শ্রবণ করিয়া একটু হাস্ত করিয়া বলিয়াছিলেন যে এই শাক্যগণই তোমার মনোগত অভিলাষের সাক্ষী হইতেছেন। ৬৭ ৷
অতঃপর দেবদত্ত অনুতাপদগ্ধ হইয় ভোগানুরাগবশতঃ মনে মনে চিন্তা করিয়াছিলেন যে আমি কি অসঙ্গত কথা বলিলাম । ইনি প্রব্রজ্য গ্রহণ করিয়া ও বোধ হয় রাজ্য ভোগ করিবেন। ৬৮ ৷
শুদ্ধোদন নিজরাজ্য পরিত্যাগ করিয়া যখন গমন করিতেছিলেন তখন শাক্যবংশীয় কুমারগণ সদাচরণে প্রতিবশতঃ ভদ্রকাদির সহিত রথ ও হস্তীতে আরোহণ করিয়া তাহার অনুগমন করিয়াছিলেন । ৬৯ ৷
অনন্তর সকলে রাজার অনুগমন করিলে পর দেবদত্ত আমিষার্থী শ্বোন যেরূপ রক্তাক্ত মাংসখণ্ড গ্রহণ করে তদ্রুপ প্রভাপিঞ্জরিতদিভূমণ্ডল রাজার মুকুটসংসত্ত, বৃহৎ পদ্মরাগ মণিটা হরণ করিয়াছিলেন । ৭০ ৷

